
Ishvaraproktam Shivarchanamahatmayam

ஈஶ்வரப்ரோக்தம் ஶிவார்சநமஹாத்மயம்

ஈஶ்வர: -
ஶ‍்ரு’ணு வக்ஷ்யாமி தே தே³வி ஹிதமாத்யந்திகம் ஶிவே ।
யத்ப்ரோக்தம் பூஜநம் தே³வி ஸுராணாஞ்ச ந்ரு’ணாம் ஸதா³ ॥ 1॥
ஸா ப்ரஜாநந்தப²லதா³ ஜந்மகர்யப்ரணாஶிநீ ।
ஸம்விதே³வ பரா பூஜா ஸா து தஸ்யாம் மநோலய: ॥ 2॥
ஸாதா⁴ரணாநாம் ஸா பூஜா ஹ்யவ்யக்தாதீவ து³ர்க⁴டா ।
மத்ப்ரஸாதே³ந தே³வேஶி பசேலிமதப:ப²லை: ॥ 3॥
யோக³ர்யாகை³ஶ்ச தபஸா மஹாநந்த³கத³ம்ப³கை: ।
ப⁴ஸ்மநிஷ்ட²ஸ்ய ஸததம் ருத்³ராவர்தநஶீலிந: ॥ 4॥
ப⁴ஸ்மத்ரிபுண்ட்³ரயுக்தஸ்ய ஸதா³ ருத்³ராக்ஷதா⁴ரிண: ।
பஞ்சாக்ஷரபரஸ்யைவ ஸதா³லிங்கா³ர்சகஸ்ய ச ॥ 5॥
பி³ல்வபத்ரைர்மஹாதே³வி ப்ரதோ³ஷே பூஜகஸ்ய மாம் ।
நக்தாஶநார்சநத்⁴யாநசதுர்த³ஶ்யஷ்டமீஷு ச ॥ 6॥
ஸோமவாரவ்ரதாசாரயுக்தஸ்ய நியதஸ்ய ச ।
மத்க்ஷேத்ரவாஸிநோ தே³வி ஹ்யவிமுக்தரதஸ்ய ச ॥ 7॥
விஶ்வேஶ்வரார்சகஸ்யாஸ்ய ஸுரஸ்ய ச நரஸ்ய ச ।
ததா² மஹாலயே புண்யே ருத்³ரகோடௌ மஹேஶ்வரி ॥ 8॥
காலஞ்ஜரே ப்ரபா⁴ஸேऽபி புஷ்கரேऽமரகண்டகே ।
பிண்டா³ரகே குருக்ஷேத்ரே மஹாகாலே மஹேஶ்வரே ॥ 9॥
தே³வதா³ருவநே புண்யே நைமிஷே சித்ரகூடகே ।
கேதா³ரே காமதே³ புண்யே வைத்³யநாதே² மஹேஶ்வரி ॥ 10॥
ஶ்ரீஶைலே ச ததோ²ங்காரே ததா² வேணுவநே ஶிவே ।
ஆவடங்கே ஸோமநாதே² கோ³கர்ணே த்ர்யம்ப³கே கி³ரௌ ॥ 11॥

ஶ்ரீமத்³த³க்ஷிணகைலாஸே ததை²காம்ரவநே மம ।
வ்ரு’த்³தா⁴த்³ராவருணாத்³ரௌ ச ததா² கோ³பர்வதே ஶிவே ॥ 12॥
ஹ்ரு’த்புண்ட³ரீகே கூ³டே⁴ ச ஜப்யேஶே ஶ்வேதகாநநே ।
க³ஜாரண்யே ரத்நகி³ரௌ ஶ்ரீகண்டே² மாத்ரு’பர்வதே ॥ 13॥
கோடிகாயாம் மங்க³ளே ச புண்யே த்³ருதிவநேऽபி ச ।
கும்ப⁴கோ⁴ணேऽர்ஜுநே சைவ ஶ்ரீஸுந்த³ர கி³ரௌ ததா² ॥ 16॥
மாத⁴வீதேஜிநீதே³வீக்ஷீரிணீகாநநே ததா² ।
ஶமீவநே பி³ல்வவநே க⁴டேஶே ப்³ரஹ்மகாநநே ॥ 15॥
சா²யாவநே ச ஶ்ரீவாஞ்ச்²யே ததா² வேத³வநே ஶிவே ।
வல்மீகே வாதபுர்யாஞ்ச ஸேதோ வை க³ந்த⁴மாத³நே ॥ 16॥
ஹாலாஸ்யே ஶாலிகவநே க³ஜஶைலே மஹேந்த்³ரகே ।
வஸத: புண்யஶீலஸ்ய நக்தாஶநரதஸ்ய ச ॥ 17॥
ஸம்வஸத்³த்³வாத³ஶாப்³த³ம் து ப⁴ஸ்மநோத்³தூ⁴லிதஸ்ய ச ।
கஸ்யசித்³பா⁴க்³யநிவஹைர்ஜ்ஞாநந்தல்லப்⁴யதே மம ॥ 18॥
ப³ஹுபி⁴ர்ஜந்மபி⁴ர்தே³வி மத்ப்ரஸாத³யுதஸ்ய ச ।
வைராக்³யப⁴க்தியுக்தஸ்ய சாத்மலிங்கா³ர்சநே மதி: ॥ 19॥
ஜாயதே புண்யபாகேந சித்தஶுத்³த்⁴யநுஸாரத: ।
ஜாயதே ஜந்மநாஶாய ந்ரு’ணாமத்யந்தது³ர்லப⁴ம் ॥ 20॥
நாநாசாரவிஹாராணாம் விஷயாஸக்தசேதஸாம் ।
வாஞ்சா² ந ஜாயதே தே³வி கஸ்யசித்கசிதே³வ ஹி ॥ 21॥
ப³ஹுஜந்மஸஹஸ்ரேஷு திர்யக்ஸ்தா²வரஜங்க³மை: ।
ஜந்மபி: ⁴ புண்யநிசயைர்யுக்தஸ்ய புருஷஸ்ய ச ॥ 22॥
மத்ப்ரஸாதே³ந விஜ்ஞாநம் ஜாயதே நாந்யதா⁴(நாந்யதா²) ஶிவே ।
மத்⁴யாநதா⁴ராமோதா³தி³யுக்தஸ்ய நிரதஸ்ய ச ॥ 23॥
அத²ர்வஶிரஸோऽத்⁴யாயஶிகா²ஜபயுதஸ்ய ச ।
ஜாவாலஶ்ருதிநிஷ்டஸ்ய ஶாம்ப⁴வஸ்ய விஶேஷத: ॥ 24॥
கைவல்யகாலருத்³ராதி³ஜாபிநோ ப்³ராஹ்மணஸ்ய ச ।
ருத்³ராவர்தநஶீலஸ்ய ப⁴ஸ்மநிஷ்ட²ஸ்ய மே ஸதா³ ॥ 25॥

ஜ்ஞாநம் விஜாயதே கௌ³ரி கஸ்யசிச்சி²வயோகி³ந: ।
யததாமபி ஶைவாநாம் கஶ்சிந்மாம் வேத்தி தத்வத: ॥ 26॥
மஜ்ஜ்ஞாநஸாத⁴நம் தே³வி ந்ரு’ணமத்யந்தது³ர்லப⁴ம் ।
மாம் த்⁴யாயேத்³த்⁴ரு’த³யாகா³ரபத்³மஸம்ஸ்த²ம் சதுர்பு⁴ஜம் ॥ 27॥
ம்ரு’க³டங்கத⁴ரம் ஸௌம்யம் ஸஞ்சிதா³நந்த³விக்³ரஹம் ।
ஶுத்³த⁴கர்பூரஸாராச்ச²குந்தே³ந்து³த⁴வளப்ரப⁴ம் ॥ 28॥
முகுடோத்³பா⁴ஸிசந்த்³ராங்கம் க³ங்கா³மலகபர்த³கம் ।
பு⁴ஜங்க³ராஜவலய மஹார்ஹமணிபூ⁴ஷணம் ॥ 29॥
தி³வ்யாநேகமணிவ்ராதசிதஸிஹ்மாஸநஸ்தி²தம் ।
த்ரிணேத்ரம் நீலகண்ட²ஞ்சாபீந்து³தா⁴மஸமாநநம் ॥ 30॥
உமயா ஸஹிதம் த்⁴யாயேத்க்ஷணம் வாத²க்ஷணார்த⁴கம் ।
ஸோऽஹமீஶஶ்ஶிவஸ்ஸாக்ஷாத³ஹம் ருத்³ரோ ஹரிர்விதி: ⁴ ॥ 31॥
அஹமிந்த்³ரோऽநலோ வாயுர்யமோऽஹம் வருணோऽர்யமா ।
சந்த்³ர:குபே³ரோ மருதோ ஹ்யஶ்விநௌ மருதோऽர்ககா: ॥ 32॥
ஸ்கந்தோ³ விக்⁴நேஶ்வரஶ்சைவ நந்தி³கேஶாத³யோ க³ணா: ।
ஸர்வேஷாம் ஜநிதா சாஹம் மத்த ஏவாத்³ய நிர்க³தா: ॥ 33॥
மயைவ வித⁴யே த³த்தா வேதா³ஸ்ஸர்வே ஸநாதநா: ।
மயைவ விஷ்ணவே த³த்தம் ஸஹஸ்ராரம் ஸுத³ர்ஶநம் ॥ 34॥
அஹமேவேதி விஜ்ஞாய த்⁴யாயேந்மத்³ரூபமைஶ்வரம் ।
ஏவம் ஹி த்⁴யாயதாம் தே³வி மஜ்ஜ்ஞாநம் ஜாயதே ந்ரு’ணாம் ॥ 35॥
அத²வா தே³வமீஶாநம் மாம் த்⁴யாயேத்ஸூர்யமண்ட³லே ।
ஹிரண்யப³ஹுமாஶாஸ்யம் ஹிரண்யஶ்மஶ்ருமீஶ்வரம் ॥ 36॥
ஹிரண்யவர்ணம் தே³வேஶி ஹ்யம்பி³காபதிமீஶ்வரம் ।
ஸர்வக்³ரந்தி²விமோக்ஷாய தஜ்ஜ்ஞாநம் ஜாயதே ந்ரு’ணாம் ॥ 37॥
யோகே³ந வாபி நியமயமாஸநயுதஸ்ய ச ।
ரேசகே பூரயேத்³வாயும் பூரகேணாத² பூரயேத் ॥ 38॥
கும்ப⁴கே கும்ப⁴வத்³தீ⁴மாந்தா⁴ரயேத்³த⁴டிகாத்ரயம் ।

யோகா³க்³நித³க்³த⁴காயோத்த²மலஸ்யாமலசேதஸ: ॥ 39॥
நீஹாரதூ⁴மஸம்வித்³யுத்ஸ்ப²டிகோஜ்வலதீ³பவத் ।
ஜ்யோதிர்விபா⁴ஸதே தே³வி ஹ்ரு’தி³ பூரிதவாயுபி: ⁴ ॥ 40॥
ப்ராணாயாமேந ஸததம் தந்நீவாரஶிகே²வ ஹி ।
ஸோऽஹம் ஜ்யோதிர்மஹாநாத்மா ஹ்யஸங்க:³ புருஷஶ்ஶிவ: ॥ 41॥
ஆபாத³மஸ்தகம் தே³ஹம் வ்யாப்ய ஸர்வேஷ்வஸ்தி²த: ।
யோ மாம் யோகே³ந ஜாநாதி ஸ்வாத்மாராமம் மஹேஶ்வரம் ॥ 42॥
தஸ்ய ஸித்³த்⁴யந்தி நியதம் ஸித்³த⁴யோऽஷ்டௌ மஹேஶ்வரி ।
தஸ்ய மூர்த்⁴நி மஹாநாத்மாஸஹஸ்ரத³லபங்கஜே ॥ 43॥
கோ³ஸ்தநாகாரவத்³தா⁴ரா ஹ்யம்ரு’தைகரஸஸ்ரவா ।
வ்யபோஹ்ய தத்கபாலந்து சேடா³யாம் ஸந்ததஸ்ரவா ॥ 44॥
பிங்க³லாகுண்ட³லீமத்⁴யாத்பதந்தீஶிகி²மஸ்தகே ।
வைஶ்வாநரோऽயம் ஸர்வேஷு மத்³ரூபோ தே³ஹிஷு ஸ்தி²த: ॥ 45॥
தத்ர சந்த்³ராம்ரு’தகரை: பிங்க³லாயாம் மஹேஶ்வரி ।
ஸ ஆத்மஜ்யோதிராநந்தோ³ நித்யமுக்தோ மஹேஶ்வர: ॥ 46॥
ஸதா³ க்ரீட³ந்நபோ⁴மத்⁴யம் த³ஹராகாஶக³ஸ்ஸதா³ ।
சேதயாமீந்த்³ரியக³ணம் வாசா ச மநஸா ஸஹ ॥ 47॥
பராபஶ்யாவைக²ரீஷு ப்ரணவாதி³ரஸஸ்த்வஹம் ।
ஸோऽஹமாவஸதா²தீத: புருஷோऽஹம் புரீஶய: ॥ 48॥
அலிங்கோ³ऽஸ்ம்யஹமாத்மா ச ஸுரதிர்யங்நரேஷு ச ।
நாமரூபாதிக³ஸ்ஸாக்ஷாத³ஹங்காரவிவர்ஜித: ॥ 49॥
ரஸ்யஸ்தத்க்ரு’தகர்மாணிவிஷயாந்வைஷிகம்ஸுக²ம் ।
ஷோட³ஶாக்²யகலா தே³விஹ்யயேகோஜாநாமிஸர்வஶ: ॥ 50॥
தாஸ்ஸர்வாபி கலா தே³விமயித்³யோதந்திநித்யஶ: ।
மந்தாபோ³த்³தா⁴ரஸயிதாஜ்ஞாதாவிஜ்ஞாநஈஶ்வர: ॥ 51॥
ஶ்ருதேஶ்ஶ்ரோதா ததா²க்⁴ராதா த்³ரு’க்³த்³ரு’ஷ்ட்யாத்³யஹமேவ ஹி ।
(ஶ்ருதேஶ்ஶ்ரோதா ததா²க்⁴ராதா த்³ரு’ஷ்டேர்த்³ரஷ்டாத்³யஹமேவ ஹி) ।
யதா²கூர்மமஹாக்³ரீவா ஹ்ரஸ்வதீ³ர்கா⁴ ப⁴வேச்சி²வே ॥ 52॥

4 sanskritdocuments.org



ஈஶ்வரப்ரோக்தம் ஶிவார்சநமஹாத்மயம்

யதா² நத்³யஸ்ஸ்யந்த³மாநா நாமரூபகு³ணாதிகா:³ ।
ஸமுத்³ரேऽஸ்தம் ப்ரயாந்தீஶே யதா² தே பா⁴நுதீ³ப்தய: ॥ 53॥
புநர்யதோ²த³யம் ப்ராப்தே ஸூர்யஸ்யேவ மரீசய: ।
ப்ரஸரந்தி மஹாதே³வி ததா² மத்ஸந்நிதௌ⁴ ஜக³த் ॥ 54॥
பத்³மம் மித்ரகரைர்யத்³வத்³விகஸத்யப்³ஜிநீகுலம் ।
யதா² மணிஜஸாந்நித்⁴யாச்சேஷ்டந்தே லோஹஸூசய: ॥ 55॥
காலகர்மவிபாகேந ததா² மத்ஸந்நிதௌ⁴ ஜக³த் ।
சேஷ்டதே நிதராம் தே³வி ஸ்தி²திஸம்ஹாரஜந்மத: ॥ 56॥
ஸோऽஹம் ஸ்ரு’ஷ்ட்வா ப்ரவிஶ்யைவ தந்நாமகு³ணரூபத: ।
ப்³ரஹ்மவிஷ்ணுஹராக்²யாபி⁴ர்யதா²பூர்வம்யுகே³யுகே³ ॥ 57॥
ஸ்ரு’ஜாம்யாத்மாநமேவாக்³ரே ததோ நாநாவித⁴ம் ஜக³த் ।
யதா²க்³நேர்விஸ்பு²லிங்கா³வைக்ஷுத்³ராஸ்ஸம்ப⁴வதிப்ரியே ॥ 58॥
இந்த்³ரோ மித்ரோऽத² வருண: பூஷா ஸோமோऽஹமேவஹி ।
மநவ: பிதரோவிப்ராஸ்தாராஜாலங்க்³ரஹாஸ்ததா² ॥ 59॥
ஸ்தா²வரம் ஜங்க³மம் சைதத³ஹமேவ ஸநாதந: ।
ஸர்வஸ்ஸர்வஶரீரேஷு ஸர்வேந்த்³ரியகு³ணாதிக:³ ॥ 60॥
ஸர்வபோ⁴க்தாஹமேவாஸ்மி ஸர்வகார்யக்ரு’தாஸ்பத:³ ।
நாஹம் தஜ்ஜந்மமரணைஸ்ஸ்தி²திஸங்கே³ஷ்வஸஜ்ஜக: ॥ 61॥
அஸங்கோ³நைவலிப்தோऽஸ்மிஸர்வபா³ஹ்யாந்தரஸ்த்வஹம் ।
ஏகஸ்ததா²ந்தரஸ்ஸர்வது:³க²ஹீநோऽஸ்மிஶங்கரி ॥ 62॥
ஏவம் மாம் யோ விஜாநாதி ஸோஹம்ஸோ மே ஹ்ரு’த³ந்தர: ।
தஸ்யாஹம் ந ப்ரணஶ்யாமி ஸசமேநப்ரணஶ்யதி ॥ 63॥
யோக³ஸாங்க்²யௌ மஹாதே³வி ததோ²க்தௌ மம ஹ்ரு’த்தமௌ ।
(யோக³ஸாங்க்²யௌ மயா தே³வி தவோக்தௌ மம ஹ்ரு’த்தமௌ) ।
ஸர்வஸாதா⁴ரணம் தே³வி கத²யிஷ்யேऽப்யுபாஸநம் ॥ 64॥
அலிங்கோ³ऽஸ்ம்யஹமீஶாநோ லிங்கே³ திஷ்டா²மி ஸர்வதா³ ।
யதா² க³வி க³தங்க்ஷீரம்விஷாணாதௌ³நத்³ரு’ஶ்யதே ॥ 67॥

ஊத⁴ஸ்யேவ ப்ரத்³ரு’ஶ்யேத ததா²ஹம் ஸர்வவாஸ்யபி ।
ஹ்ரு’தி³த்³த்⁴யாத்மஶக்தாநாம் ஜ்ஞாநயோகே³ந வை ஶிவே ॥ 68॥
லிங்கே³ க்ரு’தாம் பராம் பூஜாம் ஶாம்ப⁴வைர்ப⁴ஸ்மதா⁴ரிபி:⁴ ।
மத்புண்ட்³ரநிரதைரேவ ருத்³ராக்ஷவரகங்கணை: ॥ 69॥
ருத்³ராத்⁴யாயாத்⁴யயநத: பஞ்சாக்ஷரஜபேந ச ।
ஏகம் வா பி³ல்வபத்ரம் யைர்நிக்ஷிப்தம் மம மஸ்தகே ॥ 70॥
ப⁴க்தைர்க்³ரு’ஹ்ணாமி தத்³தை³வி தஸ்மை ஜ்ஞாநம் த³தா³மி ச ।
தம் ஜ்ஞாநபா⁴ஜநம் குர்யாம் ப்ரதிஜ்ஞா மம ஶங்கரி ॥ 71॥
நாந்யவர்ணாஶ்ரமைத⁴ர்மைர்விவிதை⁴ரபி மே ஶிவே ।
நைவ துஷ்டிர்மம பரா ஜாயதே கர்மகோடிபி: ⁴ ॥ 70॥
ந ஷோட³ஶமஹாதா³நைரேகாஹாஹீநஸத்ரகை: ।
ப்ரபாவாபீப்ரதா³நைர்வா கந்யாந்நாதி³ப்ரதா³நத: ॥ 71॥
கத²ஞ்சிஜ்ஜாயதே தே³வி மத³ர்சாயாம்பதிர்ப⁴வேத் ।
புண்ட்³ராந்தரேஷு விஷேஷு மஸ்கரீணாம் க³ணேஷுச ॥ 72॥
நைவ ப்ரீதிர்மஹாதே³வி யதா² மத்புண்ட்³ரதா⁴ரிஷு ।
ப⁴ஸ்மதா⁴ர்யேவ ஸததம் மத்³ஜ்ஞாநஸ்யைவ பா⁴ஜநம் ॥ 73॥
ஶிவலிங்கா³ர்சநத்⁴யாநருத்³ராத்⁴யாயஜபேஷு ச ।
பஞ்சாக்ஷரஜபைஶ்சைவ மம க்ஷேத்ரநிவாஸக: ॥ 74॥
ப⁴ஸ்மத்ரிபுண்ட்³ரதா⁴ர்யேவ ஸ்வீகார்யாநாந்ய உச்யதே ।
ஊர்த்⁴வபுண்ட்³ர ப்⁴ரமேணாபி நகுர்யாந்மோஹதோத்³விஜ: ॥ 75॥
ப்ரத்யுதோ நரகாயைவ தஸ்ய ஸர்வமநுஷ்டி²தம் ।
யதி³குர்யாத்ப்ரமாதே³ந பித்ரு’பி⁴ஸ்ஸபதேத³த:⁴ ॥ 76॥
ஊர்த்⁴வபுண்ட்³ராங்கிதம் த்³ரு’ஷ்ட்வா மீலயாம்யத்³ய லோசநே ।
மத்ப்ரஸாதா³லோகநேந தஜ்ஜ்ஞாநம் ஜாயதே ஶிவே ॥ 77॥
யந்நேத்ரே மீலிதே தே³வி கத²ம் ஜ்ஞாநம் ப⁴விஷ்யதி ।
(யந்நிமீலநத: தே³வி கத²ம் ஜ்ஞாநம் ப⁴விஷ்யதி) ।
லிங்க³ம் கைலாஸமௌலௌ மே கைலாஸேஶ்வரஸம்ஜ்ஞிதம் ॥ 78॥
தே³வதிர்யங்மநுஷ்யாத்³யைரத்³ரு’ஶ்யமபி காமத³ம் ।

ஸ்மரணாதே³வ ஸாந்நித்⁴யம் யத்ர குத்ராபி ஸித்³தி⁴த³ம் ॥ 79॥
ஏதல்லிங்க³ஸ்ய மஹிமா வேதை³ர்நஜ்ஞாத ஏவ ஹி ।
ஸுராஸுரைஶ்ச மநுபி⁴ர்க³ணேந்த்³ரைரபி ஶங்கரி ॥ 80॥
கைலாஸேஶ்வரஸம்ஜ்ஞம் து லிங்க³ம் முக்திப்ரதா³யகம் ।
லிங்க³ராஜமித³ம் தே³வி ப்³ரஹ்மைவேத³ம் ஸநாதநம் ॥ 81॥
மமைவ ஹ்ரு’த³யாநந்த³தா³யகம் ஸ்வர்க³மோக்ஷத³ம் ।
ஸம்ஸாரஸாக³ராபாரதாரகம் ப⁴வபே⁴ஷஜம் ॥ 82॥
வேதா³ந்தஸாரஸர்வஸ்வமேதலிங்க³வரம் ஶிவே ।
ந கஸ்யசிந்மயா க்²யாதம் நாக்²யேயம் யஸ்ய கஸ்யசித் ॥ 83॥
ஏதல்லிங்க³ப்ரபா⁴வேந ஜக³த்ஸ்ரு’ஷ்டிம் விதந்வதே ।
விதா⁴தாரஸ்ஸர்வஏவ கல்பேகல்பே ஸ்வஸூநுபி:⁴ ॥ 84॥
தே³வதிர்யஙநராகாரஸமுர்வீஸரிதோ வநம் ।
லோகா லோக்யாஶ்ச தே³வேஶி விதா⁴தாத்³யம் தநோதி ச ॥ 85॥
(லோகா லோக்யாஶ்ச தே³வேஶி விதா⁴தாத்³யந்தநேऽபி ச) ॥ 85॥
விஷ்ணவ: ப்ரதிகல்பம் வை சைதல்லிங்க³ப்ரபா⁴வத: ।
தை³த்யேஶ்வராந்நிஹந்தாரோ மஹதாமலசக்ரத: ॥ 86॥
வைகுண்ட²வாஸிநஸ்ஸர்வே தே லக்ஷ்யா: பதயஶ்ஶிவே ।
ப்ரதிகல்பம் ததா² ருத்³ராஸ்தே கௌ³ர்யா: பதயோऽம்பி³கே ॥ 87॥
ஏதல்லிங்க³ப்ரபா⁴வேந ப்ரலயே ஸம்ஹரந்த்யபி ।
ஜக³ஜ்ஜாலம் ததா² ஶூலைர்வ்ரு’க்ணம் ஸாஸுரமாநுஷம் ॥ 88॥
ஸேந்த்³ராஶ்ச மநவஶ்சைவ ரு’ஷிபி: ⁴ பித்ரு’பி⁴ஶ்ஶிவே ।
ஏதல்லிங்கே³லயம் யாந்தி ப்ரதிகல்பம் ஸுராஸுரா: ॥ 89॥
ஜக³த்³ப்³ரஹ்மாண்ட³ஜாலைஶ்ச ஸர்வாதா⁴ரமித³ம் ஶிவே ।
ரூபம் ஸங்கோச்ய மே தி³வ்யம் மஹாந்தே ப்ரலயே ஶிவே ॥ 90॥
த்வயா க³ணவரைர்தே³வி ஸ்கந்த³ஹேரம்ப³பூர்வகை: ।
நிவஸாமி ஸதா³லிங்கே³கைலாஸேஶ்வரஸம்ஜ்ஞிதே ॥ 91॥
அலிங்கோ³லிங்க³ஸம்ஸ்தோ²ऽஹம்ஸ்ரு’ஜாமிவிஸ்ரு’ஜாமிச ।

ஜக³ஜ்ஜாலமித³ம் தே³வி ப்³ரஹ்மவிஷ்ண்வீஶபூர்வகம் ॥ 92॥
ஸம்ஹராமி ததை²வாந்தே லீலேயம் மம ஶங்கரி ।
ஆத்மக்ரீட³ஆத்மரதிஸ்ஸ்ரு’ஷ்டிஸ்தி²த்யந்தகாரக: ॥ 93॥
காரணம் காரணாநாஞ்ச பதீநாம் பதிரீஶ்வர: ।
சேதநஶ்சேதநாநாம் ச நித்யோऽஹம் பரமேஶ்வரி ॥ 94॥
ஸகாரணோऽஹம் காரணாதி⁴பாதி⁴போ மமைவ கஶ்சிஜ்ஜநகோ நஹீஶ்வரி ।
காலாத்மயுக்தாந்யதி⁴திஷ்ட²தீஶோ கு³ணீ ஸர்வஜ்ஞஸ்ஸர்வபூ⁴தாதி⁴வாஸ: ॥ 95॥
(காலாத்மயுக்தாந்யதி⁴தப்யாமீஶோ கு³ணீ ஸர்வஜ்ஞஸ்ஸர்வபூ⁴தாதி⁴வாஸ:) ॥ 95॥
ஏதத்தே கதி²தம் தே³வி ரஹஸ்யார்த²ப்ரகாஶகம் ।
ந தே³யம் கு³ஹ்யமப்யேதத்³ப⁴க்தேஷு ப்ரதிபாத³ய ॥ 96॥
ரஹஸ்யாம்ஶமித³ம் ஶைவமாதி³மம் பரமேஶ்வரி ।
கு³ஹ்யஜ்ஞாநமித³ம் ஸுப்⁴ரு ரஹஸ்யஜ்ஞாநஸங்க்³ரஹம் ॥ 97॥
ந ப்ரகாஶ்யமித³ம் ப⁴த்³ரே கஸ்யசித்³தே⁴லயாம்பி³கே ।
இத³ம் ரஹஸ்யம் வேதா³நாமநந்தாநாம் ஸநாதநம் ॥ 98॥
தே³வாதீ³நாம் முநீநாம் ச க³ணாநாஞ்சப்ரகாஶிதம் ।
தவ ஹார்தே³ந தே³வேஶி ரஹஸ்யம் கதி²தம் மயா ॥ 99॥
ஹ்ரு’தி³ தா⁴ர்யம் ஸதா³ தே³வி கோ³ப்யாத்³கோ³ப்யமநுத்தமம் ।
ப்ரத²மஶ்ஶிவரத்நாப்³தி⁴ரஹஸ்யஸ்யாம்ஶ உத்தம: ॥ 100॥
கர்ணபூ⁴ஷாமணிஸ்தேऽத்³ய கதி²தஸ்து ஸுகோ³ப்யதாம் ।
ஸத்யம் ஸத்யம் புநஸ்ஸத்யமுத்³த்⁴ரு’த்ய பு⁴ஜமுச்யதே ॥ 101॥
ஸ்கந்த:³ -
இத்யுக்த்வா கி³ரிஜாம் தே³வஸ்ஸமாலிங்க்³ய மஹேஶ்வர: ।
கைலாஸமௌலௌ ஶிவயா விஜஹார யதா²ஸுக²ம் ॥ 102॥
தே³வ்யுவாச -

வஸ்த்ராதௌ⁴தவிதௌ⁴ ஸஹஸ்ரகரதா புஷ்பார்பணே விஷ்ணுதா
க³ந்தே⁴ க³ந்த⁴வதா மஹாந்நபசநே ப³ர்ஹிர்முகா²த்⁴யக்ஷதா ।
(க³ந்தே⁴ க³ந்த⁴வஹாப்ததாந்நபசநே ப³ர்ஹிர்முகா²த்⁴யக்ஷதா) ।
பாத்ரே காஞ்சநக³ர்ததாஸ்தி ப⁴க³வந்காருண்யவாராந்நிதே⁴

ஶுஶ்ரூஷாம் கரவாணி தே பஶுபதே ஸ்வாமிந்ஸ்த்ரிலோகீகு³ரோ ॥ 103॥
க³ண்டூ³ஷாம்பு³நிமஜ்ஜநாய ஹ்ரு’த³பூ⁴த்³க³ங்கா³வதம்ஸஸ்ய தே
(க³ண்டூ³ஷாம்பு³நிமஜ்ஜநாய யத³பூ⁴த்³க³ங்கா³வதம்ஸஸ்ய தே)
சூடா³லங்க்ரு’திகல்பநாய வித்⁴ரு’தம் ஜ்யோதிஸ்முதா⁴தா⁴ம தே ।
த்ரு’ப்த்யை ப⁴க்ஷிதஶேஷமாமிஷமபி த்ரைலோக்யகுக்ஷிம்ப⁴ரே
வித்³யாதீ⁴ஶம்ரு’தே தவ ஸ்துதிரியம் வாணீ லகி⁴ஷ்டா²பி மே ॥ 104॥
॥இதி ஶிவரஹஸ்யாந்தர்க³தே மாஹேஶ்வராக்²யே ஈஶ்வரப்ரோக்தம் ஶிவார்சநமஹாத்மயம்
॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 60 -

ஸ்கந்த³ஸ்துதி: । 1-104॥

- .. shrIshivarahasyam . mAheshvarAkhyaH prathamAMshaH . adhyAyaH 60 -

skandastutiH . 1-104..

Notes:

Śiva ஶிவ reveals to Devī தே³வீ, the mysteries of Śivatattva ஶிவதத்த்வ that permeates

The Universe, and subtleties of worship of Śivaliṅgaஶிவலிங்க³ - including the merits of

performing pūjā பூஜா at several Śivakṣetra ஶிவக்ஷேத்ர.

